
„Tjaldstæðið“ sem þeir félagar völdu sér var ekki amalegt.

Voffi stóð vaktina. Snjóhælarnir góðu.

Viðar skíðar í leiftrandi norðurljósum.

Gulli og Geiri með dót í púlkum.

Saltkjöt og baunir frá Óliver. Sáttir með lífið, Geiri, Viðar og Gulli.



36  SKÍÐABLAÐIÐ 2017

Að komast í landslið er alltaf erfitt 
en enn erfiðara er það þegar 
maður er að verða 45 ára en með 
elju og útsjónasemi tókst mér 
og Steven Gromatka yfirþjálfara 
SFÍ og yngri landsliða Íslands að 
koma mér í unglingalandslið og 
fara beint á Vetrarólympíuhátíð 
Evrópuæskunnar…sem þjálfari.

Vetrarólympíuhátíð Evrópuæskunnar 
(EYOF) fór fram í Erzurum í austurhluta 
Tyrklands 12.-17. febrúar sl. og 
taldi íslenski hópurinn 22 manns, 
6 þjálfara, fararstjóra, sjúkraþjálfara 

og 14 keppendur. Ísland átti kepp­
endur í alpagreinum, skíðagöngu, 
listskautum og á snjóbrettum. Skíða­
gönguhópurinn saman stóð af 
þremur Ísfirðingum; Sigurði Arnari 
Hannessyni, Pétri Tryggva Péturssyni 
og Önnu Maríu Daníelsdóttur ásamt 
einum Akureyring; Arnari Ólafssyni. 

Svona ferð krefst mikils undirbúnings 
af hendi þjálfara og vorum við Steven 
búnir að kortleggja veðurspár fyrir 
Erzurum-svæðið þar sem keppnin fór 
fram. Mikill kuldi var á svæðinu og frost 
fór alveg niður í -30 gráður og hitinn 

alveg upp 10 gráður og þurfti því að 
vanda valið varðandi áburði og duft.

Fljúga átti ísfirska hópnum til 
Reykjavíkur seinnipart fimmtudags 
og svo halda áleiðis til Tyrklands 
á föstudegi en veðurguðirnir voru 
ekki alveg sáttir við þetta plan og 
öllu flugi frá Ísafirði var frestað á 
fimmtudeginum, þá var ekkert annað 
í boði en að hendast í bíla og keyra 
suður til Reykjavíkur. Þar náðum við 
tveggja tíma hvíld áður en átti að mæta 
á ÍSÍ þaðan sem allur hópurinn fór 
með rútu til Keflavíkur. Flogið var frá 
Keflavík og haldið til Munchen þar sem 
við sóttum Önnu Maríu og þá byrjaði 
vesenið. Skíðin Önnu Maríu skiluðu 
sér ekki til Munchen í rauninni fóru 
þau aldrei frá Svíþjóð því skv. reglum 
Lufthansa þá mega bara 5 skíðapokar 
vera um borð og pokinn Önnu Maríu 
var nr. 6. Ekki var hægt að hagga þeim 
þýsku og því var það verkefni okkar 
þjálfara að finna skíði fyrir hana þegar 
til Erzurum væri komið. Ekki var flogið 
frá Istanbúl til Erzurum vegna mikillar 
þoku og fengum við því kærkomna 
gistingu í Istanbúl og héldum ferð 
okkar áfram morgunin eftir.

Til Erzurum mættum við kát og hress, 
eftir mikinn atgang á flugvellinum, 
þar sem tyrkneska gestrisnin fór 
hamförum var haldið út í rútu og keyrt í 
lögreglufylgd í Ólympíuþorpið, þá fyrst 

VETRARÓLYMPÍUHÁTIÐ 
EVRÓPUÆSKUNNAR
EYOF 2017 – 12.-17. FEBRÚAR 2017

Hlaðið var í þjálfarasjálfu á 
setningarathöfninni, Steven vinstra 
megin og Gunnar Bjarni til hægri.

Ísfirski gönguskíðahópurinn ásam Arnari hinum ættleidda. Gunnar Bjarni, Sigurður 
Arnar, Arnar, Anna María, Pétur Tryggvi og Steven.

áttaði maður sig á því að þetta var 
ögn stærra en Unglingameistaramót 
Íslands, brimvarðir bílar, stöku skrið­
drekar og vopnaðir verðir voru á hverju 
horni og gættu öryggis keppenda.

Á sunnudeginum hófst svo alvaran, 
við áttum æfingatíma snemma um 
morguninn og tókum við Steven því 
fyrstu rútu sem í boði var, ætluðum að 
hafa allt til fyrir krakkana og vera vel 
undirbúnir. Þannig var það bara ekki, 
engin skíði komu frá flugvellinum og 
voru því öll liðin skíðalaus og skapaðist 
mikill pirringur á svæðinu. Fórum við 
þá í það að kynnast liðum og sigta út 
lið sem mögulega gætu lánað Önnu 
Maríu skíði og stafi, gekk það líka svona 
ljómandi vel og vorum við búnir að fá 
hefðbundin skíði og stafi til að keppa 
á morgunin eftir og í rauninni vorum 
við með tvö sett af skíðum þannig að 
við vorum vel sett. Æfingin gekk vel og 
krakkarnir tóku þunna loftinu ótrúlega 
vel, við vorum ss. í tæplega 2.800m 
hæð yfir sjáfarmáli. Eftir æfingu var 
farið að huga að setningarathöfn 
sem var eins og risavaxin útgáfa af 
setningu Andrésar Andarleikanna eða 
eins og smækkuð útgáfa af setningu 
Ólympíuleikanna.

Ræst var snemma á mánudeginum 
og vorum við Steven komnir upp 
í áburðarskúr rétt um kl. 8 og var 
frostið þá um 30 gráður og frekar 
kalt var í óupphitaða skúrnum okkar. 
Sannprófuð voru test gærdagsins 
varðandi rennslisáburði og festuáburð 
og allt gekk samkvæmt áætlun. Anna 
María hóf keppnina og lagði af stað 
í 5km göngu með hefðbundinni 
aðferð á skíðum sem hún hafði fengið 
nokkrum klukkutímum fyrr og með 
stafi sem pössuðu ekki alveg en hún 
gerði samt mjög gott mót og endaði 
í 38 sæti. Sigurður, Pétur Tryggvi 
og Arnar gengur 7,5km og gekk sú 
ganga eins og í sögu. Engin alvarleg 
vandamál sköpuðust á mótsvæðinu 
þann daginn, helst þó að þar var 
algjörlega matarlaust, erfiðlega gekk 
að ná sér í kaffi og illa gekk að fá 
rútur til að koma og sækja þannig að 
þegar við loks komumst heim um kl. 5 
þá höfðum við Steven ekkert étið frá 
því í morgunmatum, búið var að loka 
matsalnum og engan matarbita að 
fá á svæðinu. Á þjálfarafundi seinna 
um kvöldið lofuðu Tyrkirnir að gera 
bragabót á þessu einnig gengum við á 
þjálfara til að fá skautaskíði fyrir Önnu 
Maríu, eins og daginn áður þá gekk 

það ótrúlega vel og aftur enduðum við 
með tvö pör af skíðum.

Á þriðjudeginum var síðan keppt með 
frjálsri aðferð og sem fyrr ræsti Anna 
María út fyrst og strákarnir síðan á 
eftir. Til að gera langa sögu mjög 
stutta þá stoppuðum við eins stutt á 
göngusvæðinu og mögulegt var til 
að fyrirbyggja matar- og rútuskort og 
héldum heim í þorpið. Um kvöldið 
kíktum við síðan á íshokkíleik.

Miðvikudagurinn byrjaði í skautahöllinni 
þar sem við fylgdumst með Herdísi 
skautadrottningu og þaðan var haldið 
beint upp á gönguskíðasvæði þar 
sem við æfðum fyrir sprettgöngu 
morgundagsins. Eitthvað voru Tyrkirnir 
að flýta sér og þegar við komum loks 
upp á svæði þá lokuðu þeir brautinni 
fljótlega eftir að við birtumst og í 
rauninni ráku okkur burt en þar sem 
Steven er eldri en tvæ vetur í þessum 
bransa þá fundum við okkur stað, 
gerðum nokkrar æfingar og héldum 
síðan heim á leið.

Fimmtudagurinn fór í sprettgönguna 
og þar skilaði Sigurður Arnar sér inn 
í undanúrslit sem er stórkostlegur 
árangur. Hás, kát og geðveikt hress 
héldum við heim.

Föstudagurinn var frídagur þar sem 
við gátum ekki mannað boðgöngusveit 
og því ákvað allur íslenski hópurinn 
að skella sér á skíði og það var 
frábær ákvörðun. Skíðuðum við vel 
og lengi, eftir skíðin skelltum við okkur 
á annan íshokkí leik. Um kvöldið var 
svo leikunum slitið og laugardeginum 
eyddum við í að skoða Erzurum. 
Frábær ferð í alla staði, ótrúleg upplifun 
fyrir undirritaðan og að komast á 
Ólympíuleika er eitthvað sem allir ættu 
að setja markið á. Næsta Ólympíuhátið 
er svo í Sarajevo árið 2019...bara ef þú 
vilt setja þér markmið.

Gunnar Bjarni

Pétur Tryggvi, Anna María og Arnar.

Íslenski hópurinn sem fór á EYOF.

Strákarnir ásamt Lárusi Blöndal 
forseta ÍSÍ.

Morgunverkin í tæplega 30 stiga frosti.

SKÍÐAGÁTAN 2017
ER ekki KVEIKT ÁER ekki KVEIKT Á

litla ísfirskalitla ísfirska

ÞESSA PÁSKANA?ÞESSA PÁSKANA?

1. Hversu margir Ísfirðingar tóku
þátt í Ólympíuleikunum í Osló 1952?

6. Hvenær opnaði nýi
Skíðaskálinn í Tungudal?

7. Hvenær var fyrsti skíðaskálinn
á Seljalandsdal reistur ?

8. Hvaða ár var efri lyftan
á Seljalandsdal tekin í notkun ?

9. Ísfirðingar urðu
Íslandsmeistarar í boðgöngu 1986,

hverjir skipuðu sveitina ?

10. Hvaða Ísfirðingar kepptu á
Ólympíuleikunum í Nagano 1998?

3. Hver var fyrsta konan
sem keppti fyrir Íslands hönd

á vetrar Ólympíuleikum ?
5. Hvaða ár var neðri lyftan

á Seljalandsdal tekin í notkun ?

4. hvaða Ísfirðingur/Hnífsdælingur
hefur keppt á þrennum

Ólympíuleikum?

2. Á þessum leikum voru tvennir
bræður, hverjir voru þeir?

SVÖR: 1. Fimm (alls tóku ellefu Íslendinar þátt), 2. Gunnar og Oddur Péturssynir og Haukur og Jón Karl Sigurðssynir, 3. Jakobína Jakobsdóttir
4. Kristinn Benediktsson, 5. 1968, 6. 2002, 7. 1928, brann þremur árum síðar, 8. 1971, 9. Bjarni Gunnarsson, Einar Ólafsson og Þröstur Jóhannesson
10. Arnór Gunnarsson og Sigríður Þorláksdóttir Baxter

Würth á Íslandi ehf
www.wurth.is

Norðlingabraut 8
Reykjavík

Bíldshöfði 16 Flatahraun 31
Hafnarfirði

Tryggvabraut 24
AkureyriReykjavík

www.craft.is Austurvegi 2, Ísafirði

Hágæða íþróttafatnaður

GÖNGUSKÍÐIN
Þú kemur ekki að tómum 

kofanum hjá okkur 
þar, hvort sem þú ert 
keppandi eða byrjandi.

HJÓLIN
Þjónusta og fagmennska 
er það sem þú sækist 
eftir, þetta færðu hjá 

okkur.

HLAUPIN
Áratuga reynsla okkar 

kemur þér áfram í 
þessari frábæru íþrótt.

RÆKTIN
Við vorum ekki að byrja 

í ræktinni í gær og 
við vitum að þú vilt fá 

þægindi, flotta hönnun og 
líta vel út. Craft kemur til 
með að negla alla þessa 

þætti fyrir þig.

